

Նախագիծ 

Հավելված 1
ՀՀ կառավարության 2026 թվականի  
--------- N ---- Ն որոշման
ԿԱՐԳ
ՊԵՏԱԿԱՆ ԵՎ ՀԱՆՐԱՅԻՆ ՄԱՍՆԱԳԻՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ՝ ՊԵՏԱԿԱՆ ԲՅՈՒՋԵԻՑ ՖԻՆԱՆՍԱՎՈՐՄԱՆ

1. Սույն կարգով սահմանվում է ենթակառուցվածքների պահպանման և զարգացման, ինչպես նաև կրթության կազմակերպման և կրթության որակի բարելավման նպատակով պետական և հանրային մասնագիտական ուսումնական հաստատությունների (այսուհետ` ՄՈՒՀ) պետական բյուջեի միջոցներից ֆինանսավորման գործընթացը (անկախ պետական և հանրային ՄՈՒՀ-ին տրամադրվող պետական կրթաթոշակներից)։
2.	Պետական և հանրային ՄՈՒՀ-ի ֆինանսավորումն իրականացվում է Հայաստանի Հանրապետության յուրաքանչյուր տարվա պետական բյուջեի մասին Հայաստանի Հանրապետության օրենքով այդ նպատակի համար նախատեսված միջոցների հաշվին։  
3.	Պետական և հանրային ՄՈՒՀ-ի տարեկան պետական բյուջեի միջոցներից ֆինանսավորման չափը հաշվարկվում է պետական և հանրային ՄՈՒՀ-ի պահպանման ծախսերի նվազագույն գումարի չափով՝ հետևյալ բանաձևով.
Ֆպբ = Ըգ x ՈՒհ
որտեղ`
Ֆպբ-ն մեկ տարվա համար ՄՈՒՀ-ին պետական բյուջեի միջոցներից հատկացվող ֆինանսավորման չափն է,
Ըգ-ն ՄՈՒՀ-ին անհրաժեշտ տարեկան ընդամենը գումարն է, 
ՈՒհ-ն պետության կողմից լրիվ (ամբողջական) կրթաթոշակ ստացող ՄՈՒՀ-ի ուսանողների տարեկան միջին թվի հարաբերակցությունն է ՄՈՒՀ-ի ուսանողների տարեկան միջին թվին։
4․ Մինչև 15 հազար բնակիչ ունեցող բնակավարում տեղակայված ՄՈՒՀ-ի համար Ֆպբ-ն (մեկ տարվա համար ՄՈՒՀ-ին պետական բյուջեի միջոցներից հատկացվող ֆինանսավորման չափը) հավասար է  Ըգ-ին (ՄՈՒՀ-ի մեկ տարվա համար հաստատությանը հատկացվող ընդամենը գումարին)։
5․ ՄՈՒՀ-ին անհրաժեշտ տարեկան ընդամենը գումարը (Ըգ-ն) որոշվում է հետևյալ բանաձևով․
Ըգ = (ՆԴպկ x ՆԱպկ + ՆԴպկ x ԲԼ)*13 + Պգ
որտեղ`	
Ըգ-ն ՄՈՒՀ-ի մեկ տարվա համար հաստատությանը հատկացվող ընդամենը գումարն է,
ՆԴպկ-ն ՄՈՒՀ-ի պահպանման կազմի նորմատիվային դրույքների թիվն է,
ՆԱպկ-ն ՄՈՒՀ-ի պահպանման կազմի ամսական աշխատավարձի նորմատիվային մեծությունն է,
ԲԼլ-ն ՀՀ կառավարության որոշմամբ բարձրլեռնային բնակավայրերի ցանկում ընդգրկված բնակավայրերում տեղակայված ՄՈՒՀ-երի աշխատողներին բարձրլեռնային բնակավայրերում աշխատելու համար տրվող լրավճարն է,
Պգ-ն ՄՈՒՀ-ի պահպանման ծախսերի նվազագույն գումարն է։ 
6․ Պետական և հանրային ՄՈՒՀ-ի տարեկան պահպանման ծախսերի նվազագույն գումարի հաշվարկն իրականացվում է ըստ Հայաստանի Հանրապետության կառավարության կողմից հաստատված պետական և հանրային ՄՈՒՀ-երի՝ պետական բյուջեից ֆինանսավորման գործակիցների և նորմատիվների։
7. Պետական և հանրային ՄՈՒՀ-ը տարեկան ֆինանսավորում ստանալու համար մինչև յուրաքանչյուր տարվա հունվար և սեպտեմբեր ամիսների երրորդ շաբաթվա առաջին աշխատանքային օրվա ավարտը կրթության կառավարման տեղեկատվական համակարգ (այսուհետև՝ ԿԿՏՀ) է մուտքագրում հետևյալ տեղեկությունը․
1) ուսանողական և մանկավարժական կազմի տվյալները,
2) դասաբաշխումը,
3) ՄՈՒՀ-ի տեղակայման վայրը,
4) էլեկտրամատակարարման, բնական գազի մատակարարման և սպասարկման,  այլ տիպի ջեռուցման,  ջրամատակարարման և ջրահեռացման վերջին երեք տարվա փաստացի ծախսերը, իսկ շենքային, էլեկտրամատակարարման, բնական գազի մատակարարման և սպասարկման, ջեռուցման, ջրամատակարարման և/կամ ջրահեռացման պայմանների էական փոփոխման դեպքում էլեկտրամատակարարման, բնական գազի մատակարարման և սպասարկման, այլ տիպի ջեռուցման, ջրամատակարարման և ջրահեռացման կանխատեսվող ծախսերի մեծությունը,
5) աղբահանության ծախսերը։ 
8․ Սույն կարգի 7-րդ կետում նշված տեղեկատվությունը պետական և հանրային ՄՈՒՀ-ի կողմից ԿԿՏՀ մուտքագրվելուց հետո հաստատվում է պետական և հանրային ՄՈՒՀ-ի գործադիր մարմնի ղեկավարի կողմից, ով պատասխանատու է էլեկտրոնային համակարգ մուտքագրված տվյալների իսկության և ամբողջականության համար:
10․ Հաստատության լիազոր մարմնի տվյալ բյուջետային միջոցառման համար պատասխանատու ստորաբաժանումը իրականացնում է մշտադիտարկում ՄՈՒՀ-երի կողմից ԿԿՏՀ մուտքագրված տվյալների իսկության և ամբողջականության նկատմամբ։
11․ ԿԿՏՀ մուտքագված տվյալների և Հայաստանի Հանրապետության կառավարության կողմից հաստատված պետական և հանրային ՄՈՒՀ-երի՝ պետական բյուջեից ֆինանսավորման գործակիցների և նորմատիվների և սույն կարգի 7-րդ կետում նշված տեղեկության հիման վրա պետական և հանրային ՄՈՒՀ-ի կառավարման լիազոր մարմնի կողմից իրականացվում է պետական և հանրային ՄՈՒՀ-ի տարեկան ֆինանսավորման չափի հաշվարկ։
12․ Հունվար ամսվա տվյաների հիման վրա հաշվարկված տարեկան ֆինանսավորման մեծության 11/12-ի չափով ՄՈՒՀ-ի կառավարման լիազոր մարմնի և ՄՈՒՀ-ի միջև կնքվում է ֆինասական միջոցներ հատկացնելու մասին համապատասխան պայմանագիր, իսկ պայամանգրով նախատեսված գումարները բաշխվում են ըստ եռամսյակների` հիմք ընդունելով Հայաստանի Հանրապետության  տվյալ տարվա պետական բյուջեի կատարումն ապահովող միջոցառումների մասին Հայաստանի Հանրապետության կառավարության որոշմամբ հաստատված եռամսյակային համամասնությունները: Հաշվի առնելով սեպտեմբեր ամսվա տվյալները՝ ֆինասական միջոցներ հատկացնելու մասին պայմանագրում իրականացվում է համապատասխան փոփոխություն՝ տարեկան ֆինանսավորման մեծությունը հաշվարկելով միջին տարեկանով (հունվար ամսվա տվյաների հիման վրա հաշվարկված տարեկան ֆինանսավորման մեծության կրկնակի գումարի չափը և սեպտեմբեր ամսվա տվյաների հիման վրա հաշվարկված տարեկան ֆինանսավորման մեծության հանրագումարը հարաբերելով 3-ի)։

